
ADMINISTRACION LOCAL

MUNICIPAL
OUTES

Procedemento de renovacion, novo ingreso, admisién e matricula de persoas usuarias da escola infantil municipal (EIM) do Concello de Outes
para o curso 2025/2026

Expediente nim.: 64/2025

Procedemento: Procedemento de renovacion, novo ingreso, admision e matricula de persoas usuarias da Escola Infantil
Municipal (EIM) do Concello de Outes para o curso 2025/2026.

PROCEDEMENTO DE RENOVACION, NOVO INGRESO, ADMISION E MATRICULA DE PERSOAS USUARIAS DA ESCOLA INFAN-
TIL MUNICIPAL (EIM) DO CONCELLO DE OUTES PARA O CURSO 2025/2026

ANTECEDENTES

1. O Concello de Outes ten unha Escola Infantil Municipal (EIM) con permiso de inicio de actividades con data do
14/02/2023.

2. Os apartados a), c), €) do Anexo | das Normas de funcionamento da EIM establecen que o anuncio polo que se fai
publico o procedemento de admision: solicitudes de renovacion, novo ingreso e matricula dos/as usuarios/as da EIM asi
como o horario, data de inicio e remate de cada curso escolar farase mediante Resolucién de Alcaldia e publicarase no BOP
e no taboleiro de anuncios da paxina web do Concello de Outes.

De acordo con todo o indicado
RESOLVO:

Primeiro. Establecer o procedemento e prazo de admision: solicitudes de renovacién, novo ingreso e matricula dos/as
usuarios/as da EIM para o curso escolar 2025/2026, na forma que a continuacién se detalla:

1.- Procedemento e prazo de solicitudes de renovacion de praza.
1.1.- Prazo e presentacion de solicitudes de renovacién de praza.

0 prazo de presentacion de solicitudes de renovacion de praza sera do 10 6 21 de marzo de 2025, ambos incluidos,
ben por medios electrénicos (a través da sede electronica do concello (https://outes.sedelectronica.gal/info.0 ) ou de feito
presencial na EIM.

1.2.- Para a renovacion de praza € requisito imprescindible estar ao dia no pagamento das cotas mensuais na data de
presentacion da solicitude.

1.3.- As persoas usuarias s6 poderan variar o horario establecido na sua solicitude de haber prazas vacantes no horario
solicitado. De haberen mais solicitudes que prazas vacantes, a adxudicaciéon de prazas na nova franxa horaria farase en
funcién da orde de puntuacién acadada no proceso de baremacién polo que se incorporou a EIM. Aqueles/as nenos/as
que se matricularan con posterioridade ao 1 de febreiro, deberan tramitar a solicitude de novo ingreso para o seguinte
curso escolar.

2.- Procedemento e prazo de solicitudes de novo ingreso.
2.1.- Prazo e presentacion de solicitudes de novo ingreso.

O prazo de presentacién de solicitudes de novo ingreso sera do 3 6 21 de abril de 2025, ambos incluidos, ben por me-
dios electrénicos (a través da sede electrénica do concello (https://outes.sedelectronica.gal/info.0 ) ou de xeito presencial,
no servizo de educacion familiar do Concello.

2.2.- As solicitudes de novo ingreso tramitaranse no impreso oficial habilitado ao efecto debendo xuntar a dita solicitu-
de a seguinte documentacion:

1. Libro de Familia completo ou, no seu defecto, outro documento que acredite oficialmente a composicion da
unidade familiar.

DNI ou outro documento acreditativo da identidade das/os nais/pais ou representantes legais segundo proceda.

De ser o caso, titulo de familia numerosa.

10.

11.

12.
13.

Certificado de empadroamento do/a menor e dun dos proxenitores ou representante legal que sera expedido
polo concello onde o menor se atope empadroado. No caso de estar empadroado no Concello de Outes, con-
sultarase de oficio.

No caso de non estar censado no Concello de Outes, certificado de empadroamento do concello do que proce-
de. De ser 0 caso no que algin dos proxenitores ou representante legal do neno/a tefan os seus postos de
traballo no municipio achegarase o certificado da empresa ou da institucion correspondente.

Documentacién acreditativa da situacion laboral (contrato de traballo, dltima némina ou informe de vida
laboral). De ser o caso, acreditacion da situacion de desemprego mediante a presentacion da tarxeta de
desempregado/a.

De ser o caso de profesionais liberais e auténomos, certificado expedido pola Administracién Estatal da Axen-
cia Tributaria que acredite a alta no IAE e ultimo recibo do pagamento de cota & Seguridade Social ou certificado
da mutualidade profesional.

Documentacion acreditativa da situaciéon econémica: Copia da declaracién da renda presentada correspondente
ao ultimo exercicio impositivo con periodo de declaracion pechado, de todos os membros da unidade familiar.
Para o suposto de que non se tena presentada, o/a interesado/a debera asinar a correspondente autorizacion
ao Concello de Outes para obter da AEAT os datos de caracter tributario necesarios para a determinacion da
renda da unidade familiar. A estes efectos todos os membros con ingresos, que componen a unidade familiar,
deberan asinar a dita solicitude. Se non se estivera obrigado a presentacion do IRPF aportarase certificacion
de imputacion de rendas e/ou declaracion de ingresos referidos ao mesmo periodo..

De ser o caso, certificacions acreditativas das prestacions percibidas, expedidas polos organismos (INSS,
SEPE....) e/ou administracions publicas pagadoras das mesmas.

Nos casos de nulidade matrimonial, separaciéon ou divorcio considerarase a renda de quen exerza a garda
e custodia do/a menor e as pensions compensatorias que perciba o conxuxe que a ostente e de alimentos
dos/as fillos/as ao seu cargo. No caso de non as percibiren, acreditarase esta circunstancia coa copia da
reclamacion xudicial presentada ao efecto.

No caso de nenas/o0s con discapacidade ou necesidades educativas especiais, informes do Equipo de Valora-
cion e Orientacidon das Xefaturas Territoriais da Conselleria competente na materia ou da Unidade de Atencion
Tempera segundo proceda.

Certificacion correspondente no caso de que algin membro da unidade familiar estea afectado/a de dis-
capacidade fisica, psiquica ou sensorial, ou enfermidade que requira de internamento periédico ou padeza
enfermidades cronicas ou outras afeccions alegadas polos membros da unidade familiar.

De ser o caso, documentacion acreditativa de situacién de familia monoparental.

Outros documentos se procederen, nos que consten incidencias familiares, econémicas e sociais susceptibles
de puntuacién no baremo.

A documentacion citada anteriormente fara referencia as circunstancias existentes no momento de presenta-
cién da solicitude.

2.3.- Orde de adxudicacion das prazas.

1° Solicitudes para nenos e nenas xa escolarizados no centro no curso anterior

2° Solicitudes de fillos ou fillas de persoal que preste servizo na escola infantil

3° Solicitudes para nenos ou nena con irmas ou irmans con praza renovada no mesmo centro.

4° As prazas que queden vacantes por non cubrirse nos supostos anteriores adxudicaranse segundo a puntuacion
obtida pola aplicacion do baremo, tendo en conta os seguintes criterios:

En primeiro lugar obteran praza aqueles nenos e nenas empadroados no concello de Outes que acrediten que polo
menos un dos proxenitores ou representante legal estea empadroado no mesmo domicilio. En segundo lugar, de existir
prazas vacantes poderan acceder ao servizo as fillas e os fillos de persoas que, estando empadroadas noutro concello,
tefan os seus postos de traballo nunha empresa con sede social ou 6rgano da administracion que radique no Concello de
Outes. Esta situacion debera acreditarse cun certificado da empresa ou da instituciéon correspondente. En terceiro lugar as
persoas que tenan a sua residencia en concellos limitrofes co de Outes.

De non existir familias en lista de agarda, pédese admitir asistencias puntuais por motivos familiares previo informe
dos servizos sociais.

As solicitudes aceptaranse por orde de presentacion, salvo no caso de haber mais solicitudes que prazas ofertadas.
Neste suposto levarase a cabo, por parte da Comision de valoracion formada por 1 persoa técnica do departamento de
servizos sociais e o/a director/a pedagoéxico/a da EIM, unha baremacion entre as solicitudes recibidas para a sta adxu-
dicacion. O seguinte baremo aplicarase exclusivamente as solicitudes de novo ingreso, cando haxa mais solicitudes de
ingreso que prazas ofertadas

2.4 .-Entenderase por unidade familiar a formada polos cdnxuxes non separados legalmente e:

Os/as fillos/as menores de idade, con excepcidon dos que, con consentimento dos/das pais/nais, vivan indepen-
dentes destes/as.

Os/as fillos/as maiores de idade incapacitados xudicialmente suxeitos a patria potestade prorrogada ou
rehabilitada.

Os/as fillos/as maiores de dezaoito anos discapacitados cun grao de discapacidade superior ao 33 por cento.

Baremo de admision

1. SITUACION SOCIO-FAMILIAR PUNTOS
11 Por cada membro da unidade familiar (S6 para os supostos do cdlculo da renda per capita, incrementarase o nimero real de membros da unidade 2
! familiar nun 0,8 puntos no suposto de familias monoparentais)
1,2 | Por cada persoa que, non formando parte da unidade familiar, estea a cargo desta 1
1,3 | No caso de que a/o nena/o para o que se solicita praza nacese nun parto miltiple 1
14 Por cada membro da unidade familiar, afectado por minusvalia fisica, psiquica ou sensorial, enfermidade que requira internamento periédico, 2
’ alcoholismo ou drogodependencia
1,5 | Pola condicion de familia monoparental 5
1,6 | Por ausencia do fogar familiar dos dous membros parentais 6
1,7 | Pola condicion de familia numerosa 3
1,8 | Calquera circunstancia familiar grave debidamente acreditada 3
2. SITUACION LABORAL PUNTOS
2,1 | Situacion laboral de ocupacion
Pai 8
Nai 8
2,2 | Situacion laboral de desemprego
Pai 2
Nai 2
2,3 | Perceptores da Risga
Nai 3
Pai 3

Adxudicarase a puntuacion da epigrafe correspondente computando por dous, no caso de familias monoparentais.

3. SITUACION ECONOMICA (RPC mensual da unidade familiar, referida ao indicador publico de renda de efectos mdiltiples (IPREM) vixente) PUNTOS
Inferior ao 30% do IPREM 4
Entre 30% e 0 50% do IPREM 3
Entre 50% e o0 75% do IPREM 2
Entre 75% € 0 100% do IPREM 1
Entre 100% e 0 125% do IPREM -1
Entre 125% e 0 150% do IPREM -2
Entre 150% e 0 200% do IPREM -3
Igual ou superior ao 200% do IPREM -4

De producirense empates nas puntuacions logo de baremadas as solicitudes, os criterios a seguir para proceder ao
desempate serian:

1. Primeiro: daraselle prioridade & situacion laboral de ocupacion dos pais fronte a situacion laboral de desemprego.

2. Segundo: de persistir o empate logo da aplicaciéon do primeiro criterio daraselle prioridade as solicitudes de
xornada completa (continuada ou partida) con servizo de cocina sobre a media xornada.

3. Terceiro: de persistir o empate teran preferencia as solicitudes coa renda per capita mais baixa.

Unha vez realizada a baremacién, a Comision de Valoracion, efectuara a proposta inicial de persoas admitidas e de
agarda. A relacion provisional coa puntuacion obtida de persoas admitidas e de agarda publicarase por acordo da Xunta
de Goberno Local no taboleiro de anuncios da paxina web do concello. As persoas solicitantes disporan dun prazo 5 dias
habiles, contados a partir do dia seguinte ao da publicacion da resolucion das listaxes provisionais para a presentacion
das reclamacions no rexistro xeral do concello. As reclamacions entenderanse resoltas coa publicaciéon da listaxe definitiva.

Unha vez rematado o prazo de admisién de solicitudes de novo ingreso aceptaranse solicitudes con posterioridade a
dito prazo, sempre e cando 0s/as menores para 0s que se solicita a praza poidan incorporarse a EIM antes do 30 de marzo
de 2026 e cumpran os seguintes requisitos:

1. Nacemento, acollemento ou adopciéon da crianza con posterioridade ao prazo ordinario de presentacion de
solicitudes.

2. Cambio de concello ou de residencia de traballo da unidade familiar.
3. Excepcionalmente, outras circunstancias que motivadamente aprecie o equipo de baremacion.

Estas solicitudes deberan ir acompanadas da documentacién acreditativa da circunstancia que motiva a sua presenta-
cién pasado o prazo ordinario.

As instancias do proceso extraordinario atenderanse tendo en conta os seguinte prazos:

- As solicitudes presentadas dende o 22 de abril ata 0 31 de agosto seran baremadas e tramitadas pola Comision
de Valoracion no mes de setembro.

- As solicitudes presentadas dende o 1 de setembro ata o 31 de decembro seran baremadas e tramitadas pola
Comision de Valoracién no mes de xaneiro.

En caso de existir lista de agarda, os solicitantes do proceso extraordinario seran incorporados @ mesma atendendo
a puntuacién acadada logo de aplicar o baremo. A listaxe resultante publicarase por acordo da Xunta de Goberno Local no
taboleiro de anuncios da paxina web do concello.

As solicitudes presentadas con posterioridade ao 31 de decembro seran incorporadas a listaxe de agarda por rigorosa
orde de presentacion.

2.4 .- Xestion das listaxes e cobertura das prazas vacantes.

A listaxe de agarda resultante do proceso de baremacion ordinario estara vixente ata a sia modificacion pola comision
de baremacion nas sucesivas baremacions.

Cando se oferte unha praza , deberase formalizar a matricula nun prazo de 3 dias habiles desde a recepcion da
comunicacion.

Nos casos de nacemento, acollemento ou adopcién da crianza con posterioridade ao prazo ordinario de presentacion de
solicitudes deberan incorporarse a escola no momento no que cumpran os 3 meses de idade ou transcorridos os 3 meses
da adopcién ou acollemento. De non incorporarse no prazo establecido procederase ao chamamento do seguinte usuario/a
da lista, sen que este decaia do seu posto.

Excepcionalmente, non decaeran da listaxe aquelas solicitudes que, sendo chamadas para ocupar unha praza vacante,
a rexeitara por non ofertarselle o horario demandado na solicitude de ingreso.

Para o suposto no que a crianza sexa chamada para ocupar unha praza, aceptase un horario distinto ao solicitado e se
con posterioridade ao seu ingreso se producise unha nova vacante con horario mais axustado a sia demanda inicial, tera
dereito a que se lle oferte a mesma con caracter previo a un novo chamamento da listaxe.

3.-. Procedemento e prazo de matricula.

3.1.- O prazo de matricula para todos/as 0s usuarios/as que renoven praza na EIM, sera 9 ao 20 de xuno de 2025,
ambos incluidos. De non formalizarse a matricula nestas datas decaera o dereito a praza obtida, ainda constando o
usuario/a na relacion definitiva de admitidos/as.

A matricula formalizarase a través do impreso normalizado que se facilitara na EIM, ao que se achegara a seguinte
documentacion:

1. Ficha de datos cuberta polas familias na que conste o horario de asistencia que os pais/nais/titores/as e
representantes legais solicitan.

Cartilla de vacinas actualizada.

2 fotografias tamano carné do neno/a.

Copia da declaracién da renda presentada correspondente ao ano anterior 6 do inicio do curso escolar.
DNI das novas persoas que se queiran engadir como autorizados/as.

Impreso de domiciliacién bancaria

NS o~ N

Toda aquela documentacion que sufrise modificacion con respecto ao curso anterior.

3.2.0 prazo de matricula para todos/as os usuarios/as de novo ingreso na EIM, sera entre o 23 de xuio ao 4 de xullo
de 2025, ambos incluidos. De non formalizarse a matricula nestas datas decaera o dereito a praza obtida, ainda constando
0 usuario/a na relacién definitiva de admitidos-as.

A matricula formalizarase de xeito presencial, solicitando cita previa coa directora da EIM. ao que se achegara a seguin-
te documentacion, deixando constancia ademais da entrega das normas de funcionamento e do proxecto educativo aos/
as pais/nais/representantes legais/titores das crianzas:

1. Ficha de datos cuberta polas familias na que conste o horario de asistencia que os pais/nais/titores/as e
representantes legais solicitan.

Documento acreditativo do nacemento da nena ou neno
Cartilla de vacinas actualizada.

Tarxeta sanitaria da crianza.

2 fotografias tamano carné do neno/a.

DNI das persoas solicitantes

As autorizaciéns que correspondan.

Informe de saude, se é o caso.

© ® N o 0 A~ 0N

Impreso de domiciliacién bancaria

[N
o

Copia da declaraciéon da renda presentada correspondente ao ano anterior 6 do inicio do curso escolar.

[N
=

Sentenza de demanda de divorcio ou documento que acredite que ten a custodia do neno/a, réxime de visitas,
horarios para a recollida, etc

Segundo.- No curso 2025/2026 a Escola Infantil Municipal estara aberta durante mais de 9 horas diarias en xornada
continuada, os cinco dias da semana, de luns a venres, e os doce meses do ano, exceptuando as festividades locais,
autonémicas e estatais, asi como os dias 24 e 31 de decembro do 2025 e o 5 de xaneiro do 2026 e aqueles que asi se
determinen por causas imprevistas.

O horario de apertura do centro sera de 7:45h a 17:00h, exceptuando os meses de xullo e agosto que podera verse
reducido en funcién da demanda.

O curso escolar 2025/2026 iniciarase na mesma data na que comecen as actividades lectivas nas ensinanzas de
educacion infantil e primaria nos centros docentes sostidos con fondos publicos da Comunidade Autdbnoma de Galicia.

Terceiro.- Publicar a presente no Boletin Oficial da Provincia, no taboleiro de anuncios da paxina web do Concello de
Outes, sede electronica e taboleiro de anuncios da EIM, para o seu cofiecemento e efectos.

Outes, 18 de febreiro de 2025
O alcalde

Asdo: Manuel Gonzéalez Lépez

2025/1141

